
18 November 2008
DCMA studente uitreik na die Wes-Kaap vanaf 25 Oktober tot 09 November 2008
Die doel van die uitreik was om die Goeie Nuus van Jesus Christus en Sy genade aan Dowes te verkondig. Ons het gesien hoe groot die behoefte aan geestelike versorging in die Dowe wêreld is. Op elke plek is ons hartlik ontvang en wanneer ons moes vertrek, was dit swaar om te vertrek. Ons het besef dat God op elke plek vir ons gewag het. Ons loof die Here dat Hy ook by die Dowes bly nadat ons weer moet vertrek.    

Na ‘n lang drie ure rit na Stilbaai toe, het ons verlig by Ds. Schalk en Esther Viljoen se huis aangekom. Ons het die nag daar geslaap en saam Rugby, tussen die Haaie en Bulle, gekyk. Sondagoggend het ons die drama opgevoer vir Ds. Viljoen en die gaste wat daar gekuier het. Dit was die drama wat ons beplan het om in George te doen. Ds Viljoen het ons waardevolle raad gegee oor hoe ons dit beter kan doen. Daarna het ons met entoesiasme en afwagting na George toe vertrek.

DCMA uitreik span oppad na Stilbaai.

 Dowes in George

Dit was ‘n wonderlike ondervinding om by die Dowes in George die Here se Woord te kon verkondig. Hennie Burger en Christopher Galada het die drama, wat ons vroeër die dag geoefen het, opgevoer. Dit was oor die Liefdevolle Vader (Lukas 15). Anthony Salie het preekwerk gedoen. 
In George het ons vir ‘n gesin gebid wie se dogter siek was. Daarna het ons saam gesing. Ons het na die diens saam gekuier en gesels. Ons het besef ons sal weer moet teruggaan om opvolgwerk te doen. Kom ons bid vir die leiers, dat die Here hulle sal lei om Sy wil te ken en te doen. 
Spanbou
In Hermanus aangekom, het ons by tannie René van Zyl se gastehuis gebly en het dadelik ingespring met spanbou aktiwiteite. Die spanbou was nodig om die Woord van God dieper te verstaan en om mekaar betere te leer ken. Ons het gaan kyk hoe die Bybel oor die tabernakel skryf. Ons het geleer dat God by ons wil wees en dat Hy met ons wil ontmoet. Dit het ons baie diep getref.
Tente word in Gordonsbaai opgeslaan

Soos ons beplan het, het ons die tente in Gordonsbaai opgeslaan. Dit was ‘n groot avontuur. Die Suid-ooste wind het ons kom besoek en verbete gewaai soveel so dat die seile in die nag woes geklap het. Dit het gevoel asof daar klappers langs ons afgegaan het. Ons het natuurlik toe besef dat dit Guy Fox dag op 05 November is. Die Here het heeltyd Sy sterke hand oor ons gehou. Die seile is nie uitmekaar geskeur nie . 

In die NG kerk Gordonsbaai se kerksaal, het ds. Jan DCMA bemark, Hennie Burger en Elsabé Döman  het die prentjies oor die Woordloseboekie verduidelik. Toe het ons saam gesing. 
Christopher Galada preek by Noluthando skool 

Op Vrydag  31 Oktober het ons na Noluthando Skool toe gegaan. By Noluthando Skool vir Dowes het Christopher Galada die boodskap met volle oorgawe gebring. Hy moes drie keer dieselfde boodskap preek, want die skool het aan ons drie groepe gestuur.  Daar het die Here ons gewys dat ons die Here se werk doen omdat ons self sterk is nie, maar omdat Sy Gees by ons is. (Sagaria 4:6 - ABD).
Al die kinders was so opgewonde om die boodskap van God se liefde te verneem, hulle wou net meer en meer leer! Baie het tot bekering gekom. Ons het saam vir hulle gebid. God is so goed. Op Sondag 02 November het Christopher Galada vir die volwasse Dowes in Kayalitcha gepreek.  
Dr. Rocco Hough leer ons  
In Bellville het ons vir dr. Rocco Hough, mev. Serfontein en mev Alta van der Berg ontmoet, waar ons saam oor die verantwoordelikhede van ‘n skriba en maatskaplike werker gedink het. Dr. Hough het ons begelei na die Dowe Ouetehuis waar hy die Bybelstudie aangebied het.
Die volgende dag het die ons twee - twee saam persoonlike besoeke en gesprekke Dowe bejaarde gebring. Ons het vir hulle gebid en hulle bemoedig. Hulle het dit vreeslik waardeer! 


Besoek Wittebome Skool

 Ons het Woensdag 5 November Wittebome Skool vir Dowes in Wittebome besoek. Daar het ons ‘n drama opgevoer, gesing en ‘n kort boodskap gebring. Ongelukkig kon ons nie langer bly nie en ons kon die teleurstelling in die kinders se oë sien. Hoe jammer tog? Ons sal definitief weer ‘n plan moet maak om daar te gaan besoek en dan langer bly. 

Daarna het ons Bastion in Nuweland besoek. DEAFSA se Wes-Kaap kantore is daar. Hulle het ons vertel wat hulle alles doen. Dit was wonderlik om te kan weet dat daar sulke mense is wat vir Dowes omgee. Hulle het aan elke DCMA lid ‘n T-hemp oorhandig. 
Terug in Gordonsbaai het ons ‘n wyksbiduur bygewoon wat deur dr Hough gelei is. DCMA het die sang gelei. Sondagoggend het ons by De la Bat Bellville opgetree. Dr. Hough het die nagmaal bedien.  

Na kerk was ‘n feesmaal vir ons voorberei en ons het die tyd saam met die seniors en gemeente lede baie geniet!  Na ‘n smaaklike middag ete was die pad na Worcester nogal ‘n ver en het ons oppad baie waak en moeg gevoel. Ons is so dankbaar vir alles wat God op die uitreik gedoen het, ons kan nie anders as om met ‘n groot glimlag te sê: “Dankie dat ons veilig tuis is”!  Ons dank die Here dat Hy ons veilig bewaar het teen die aanvalle van die Bose.
Danksegging: Ons sê dankie....
· dat die Here oor ons die wag gehou het en beskerm het,

· dat ons die Goeie Boodskap van groot blydskap kon bring wat vir die hele volk bedoel is, ook Dowes,
· dat ons ‘n paar persone met berading kon help,
· vir kosbare mense wat gered is en
· vir finansiële voorsiening vir die uitreik deur die NG gemeente De la Bat Bellville. Ons dank die Here wat deur Bellville gemeente R 8 000 geskenk het vir die uitreik. Aan die kerkraad en gemeente baie dankie. 

Mag elkeen ‘n Geseënde Christusfees – 2008- geniet. 

Soli Deo Gloria. 

DCMA groete 

